
ПРОЦЕНА НА БИОЛОШКАТА РАЗНОВИДНОСТ 
КАКО ОСНОВА ЗА ДОНЕСУВАЊЕ ОДЛУКИ

ФАКТОГРАФ 2

Планирањето на зачувување и управувањето со биолошката разновидност бара солидно 
познавање на видовите животни, растенија и габи во определено подрачје – нивниот 
статус на зачуваност, живеалиште и можните закани со кои се соочуваат. Соодветно на 
тоа, Програмата за зачувување на природата (ПЗП) го потенцираше научното собирање 
податоци од терен и анализата на овие податоци за да се создаде солидна база на податоци. 
Овој Фактограф го опишува процесот на процена на биолошката разновидност и треба да 
се разгледува заедно со другите фактографи, особено со Фактограф 1 и 3. Клучен партнер во 
целата оваа работа беше Македонското еколошко друштво (МЕД), невладина организација 
која располага со искусен тим од специјализиран научен кадар.

„ПЗП успеа да дизајнира интерактивно и ефикасно управување со биолошките бази на 
податоци, да воспостави заедничка методологија во истражувањето на биолошката 
разновидност и да постави нови стандарди кои беа искористени во повеќето 
последователни проекти за зачувување низ целата земја. Еколошката анализа на 
недостатоци се докажа особено корисна кога беше земена како основа за изработка 
на Националниот просторен план (2021 – 2040)“, проф. д-р Славчо Христовски.

Фотографија: MES архиваФотографија: MES архива



 � Пред да започнете со процена на биолошката разновидност, важно е да се 
идентификуваат сите клучни чинители во регионот и да се работи со нив – 
поставување на основата за партиципативен процес. 

 � Еколошката анализа на недостатоци (ЕАН) се покажа како успешна алатка за 
идентификација на биолошката разновидност во регионот, како и недостатокот 
на податоци за истата.

 � Картата на еколошка сензитивност (КЕС) е одлична алатка за давање приоритет 
на зачувувањето на природата. Aнализата на потребните податоци одзема 
време особено кога се спроведува за прв пат. Потребно е да се определи 
соодветен временски период за таква обработка на податоци.

 � Добро презентираните податоци се клучна алатка за менување на перцепциите 
кај луѓето. КЕС беше особено важна алатка во овој поглед, обезбедувајќи јасна 
визуелизација која е лесно разбирлива од различни чинители и може да се 
користи за развој на сценарија за зачувување на биолошката разновидност и 
аргументирање на предлог заштитени подрачја.

 � Работата со национални и меѓународни експерти специјализирани за 
различни таксономски групи претставува ефективен пристап за собирање на 
голема количина  на податоци за кратко време. Ова резултира со зголемување 
на научните сознанија за одредено подрачје, во овој случај со откривање на 
нови видови за науката. 

 � Ангажирањето студенти за собирање податоци претставува добитен пристап 
за двете страни. Тој пристап беше исплатлив и успеа да ги надгради знаењата и 
теренските вештини на младите истражувачи преку споделување национална 
и меѓународна експертиза.

 � Моделирањето со придружник (ComMod), како иновативна алатка, во голема 
мера ги олесни дискусиите помеѓу различни чинители за сознанијата од 
процената на биолошката разновидност, нивните импликации за зачувување 
на природата и донесувањето одлуки за идните интервенции.

КЛУЧНИ НАУЧЕНИ ЛЕКЦИИ 

Во времето на дизајнирање на ПЗП во 2011 година малку се знаеше за биодиверзитетот 
на Источниот Регион на РС Македонија, освен некои рани истражувања на Осоговските 
Планини спроведени од страна на МЕД. Тие беа дел од претходните обиди да се заштити 
подрачјето, спроведувани во рамките на Балкански зелен појас. Всушност, населението 
генерално сметаше дека Брегалничкиот Регион е регион на економска активност фокусирана 
на рударството, шумарство, дрвна индустрија и земјоделство. Едноставно не беше широко 
разбрано дека Регионот има значајна вредност за природата.

ВКЛУЧУВАЊЕ НА ЗАСЕГНАТИТЕ СТРАНИ 
ОД САМИОТ ПОЧЕТОК

„Програмата за зачувување на природата делуваше на национално, регионално и 
локално ниво, за да одговори на предизвиците за зачувување на природата на трите 
нивоа, не го забранува во целост искористувањето на природните ресурси; туку тоа 
е пристап кој ги спојува употребата и зачувувањето или заштитата. Тоа се покажа 
во сите активности. Фокусот на три географски нивоа и пристапот за поврзување 
на користење на ресурсите со нивно зачувување, во тоа време беа доста иновативни, 
имајќи ги во предвид условите на опкружувањето и практиките.“ Томас Стадмулер 
(Thomas Stadtmuller), виш советник во „Хелветас“, одговорен за фаза 1 на ПЗП (pers. 
comm. January 2024).

ВОСПОСТАВУВАЊЕ БАЗА НА ПОДАТОЦИ

СОБИРАЊЕ ПОДАТОЦИ 
Од особена важност беше да се знаат сите постоечки податоци, па затоа беше спроведена 
десктоп анализа на достапната литература, вклучувајќи ги наодите и публикациите од 
претходните проекти (особено податоците за Осоговските Планини). Сите постоечки 
податоци за биолошката разновидност, пределот и геодиверзитетот беа анализирани и 
дигитализирани во сетови на податоци за ГИС. Исто така, беше разгледана социо-економска 
анализа која се базираше на јавна анкета и достапни официјални статистички податоци, 
вклучувајќи детални намери и аспирации за социо-економски развој во Регионот. Тоа 
резултираше со изработка на ЕАН која ги опфаќа различните таксономски групи и живеалишта 
присутни во регионот на Брегалница, како и празнините во достапните податоци. 

Користејќи ја ЕАН, беше изготвен план за собирање податоци за да се пополнат празнините 
и да се воспостави сеопфатна база на податоци. Собирањето податоци траеше скоро две 
години со интензивна теренска работа, а продолжи и понатаму со повеќе нови наоди. Беа 
вклучени околу 100 експерти (национални и меѓународни), поддржани од повеќе од 100 
студенти и волонтери од различни факултети и организации. Беше договорена заедничка 
методологија и студиите се синхронизираа помеѓу различните експертски тимови. Заедно, 
членовите на тимот евидентираа повеќе од 10 000 точки со податоци за биолошката 
разновидност, користејќи мобилни бази на податоци приспособени за различни таксономски 
групи.

АНГАЖИРАЊЕ СТУДЕНТИ ВО СОБИРАЊЕТО ПОДАТОЦИ
Во периодот од 2014 до 2015 година беа организирани два 15-дневни летни истражувачки 
кампа во соработка со Истражувачко друштво на студенти биолози (ИДСБ). Летните 
истражувачки кампови се одржаа на неколку различни локации во Брегалничкиот Регион. 
На секој од камповите учествуваа околу 40 студенти работеа на собирање податоци.

Пред да се започне со собирање податоци, се организираа серија работилници на локално, 
регионално и национално ниво. Како што е објаснето во Фактограф 1, овој ангажман се 
фокусираше на синергијата помеѓу зачувувањето на биолошката разновидност и социо-
економскиот развој. Работилниците го претставуваа првиот чекор во воспоставувањето 
партнерства помеѓу релевантните институции на сите нивоа и донесувањето сопственост 
на програмата до националните и локалните институции/организации. Засегнатите страни 
беа охрабрени да ги споделат своите намери за иден економски развој во регионот на 
Брегалница.

УПРАВУВАЊЕ СО БАЗИ НА ПОДАТОЦИ
Податоците од терен беа собирани и 
синхронизирани со користење различни 
дигитални алатки и софтвери за GPS 
навигација (Orux maps), база на податоци 
(MEMENTO) и GIS. Беа воспоставени 
вкупно 13 бази на податоци, кои 
покриваат различни таксономски групи и 
пошироки карактеристики на пределот. 
GIS податоците од терен понатаму беа 
обработени во карти на дистрибуција на 
видови и живеалишта. 

„ПЗП обезбеди одлична платформа за вклучување на студентите во истражувањето 
на биолошката разновидност, да работат на терен заедно со експерти, да собираат 
податоци, да учат за методите на работа, да го подобрат нивното знаење, да 
ги разберат заканите за биолошката разновидност, како и воспоставувањето 
управување и мерки за заштита. На овој начин, ПЗП инвестираше во зајакнување на 
капацитетите на младите истражувачи. Студентите придонесоа за промоција на 
биолошката разновидност кај младите.“ Деспина Китанова, МЕД.

„Мојата кариера во конзервациска биологија ги влече своите корени од летниот камп 
во 2014 година на планината Плачковица, како дел од Истражувачкото друштво на 
студенти биолози (ИДСБ). Таму првпат се запознав со многуте методи на теренска 
работа применети во екологијата. Убавина на биодиверзитетот што ја видов 
таму ме убеди дека сакам да се посветам на студирањето екологија, што неизбежно 
ме наведе да работам како биолог за конзервација во МЕД. Оттогаш, редовно 
учествував во летните кампови каде што имав можност да го продлабочам моето 
знаење“, Андреј Гонев, Истражувачко друштво на студенти биолози (ИДСБ).

Фотографија: MES архиваФотографија: MES архива Фотографија: MES архиваФотографија: MES архива

Фотографија: MES архиваФотографија: MES архива

Нов вид на полжав за науката Vitrea MelovskiНов вид на полжав за науката Vitrea Melovski

Дополнително, со своите традиционални земјоделски практики, сливот на реката Брегалница 
се одликува со значителен агро-биодиверзитет, со стари сорти на култури како пченица, 
ориз, пиперки, грав, јаболка и круши. Евидентирани се локално приспособени раси на 
овци како што е овчеполката; единствената автохтона раса на македонски овци праменка 
(познати по висококвалитетното млеко за правење сирење). Говедата од расата буша биле 
пронајдени и во својата автохтона форма, иако во помали стада и често во форма на мешано 
одгледување со други говеда.

МАПИРАЊЕ НА РЕЗУЛТАТИТЕ
КЕС беше изготвена со користење на GIS, со преклопување на повеќе критериуми. Тие 
вклучуваат квантификација на сите достапни информации за биолошката разновидност, 
физички (абиотски) фактори на ризик, структурни аспекти на живеалиштата и поврзаност на 
пределот (особено коридори за дивите животни). Некои од овие варијабли беа специјално 
генерирани како дел од развојот на картата на еколошка сензитивност. При тоа беше 
користена методологија која е веќе имплементирана во Италија (Pecci et al 2010). 

Слика 1 дава преглед на резултатите од КЕС. Најсензитивните подрачја на картата се оние 
кои имаат највисоки вредности за биолошката разновидност и се изложени на најголем 
ризик од уништување. Тука спаѓаат најчесто јадрените подрачја за најважните животински 
и растителни видови. Најмалку сензитивни подрачја се оние со најниски вредности за 
биолошка разновидност и најниски притисоци. Помеѓу овие два екстреми се подрачјата во 
кои вредностите на биолошката разновидност се високи, но не се загрозени, и подрачјата 
со релативно пониски вредности на биолошката разновидност, кои, сепак, се изложени на 
значителен ризик. 

„Сливот на реката Брегалница е огромна површина од 4 300 km2 што изнесува една 
шестина од националната територија. Има голема разновидност на живеалишта, 
кои на некој начин се репрезентативни за целиот европски континент. Медитерански, 
субмедитерански и степски елементи се присутни во долниот дел, додека понатаму 
мешаните пошумени предели од даб, бука и четинари со огромни пасишта се слични 
на оние кои се наоѓаат во планинските региони на Европа. Високите зимзелени 
шуми се аналогни на биомот на тајга, алпските пасишта личат на најсеверните 
европски екосистеми на тундра. Како резултат на таквата разновидност, не беше 
изненадувачки кога беа пронајдени и опишани 12 видови нови за науката“, проф. д-р 
Славчо Христовски.

АНАЛИЗА НА ПОДАТОЦИ И ВАЛИДАЦИЈА 
Речиси двегодишното истражување покажа дека сливот на 
реката Брегалница е дом на повеќе од 1 400 видови растенија, 
260 диатомски алги, 600 габи, 220 птици, 66 цицачи, 11 
водоземци, 27 влекачи, 26 риби и околу 1 500 безрбетници. 
Повеќе од 80 габи се опишани за прв пат во земјата. Откриени 
се и опишани се нови видови за науката: еден полжав, два 
пајаци и девет видови на дијатомеи. Исто така во регионот 
беа  идентификувани две приоритетни живеалишта од ЕУ 
значење, нови за националната референтна листа.

Картата на еколошка сензитивност (КЕС) обезбеди вредни сознанија за: 
идентификување и понатамошна заштита на живеалиштата на најзагрозените 
видови

унапредување на просторното планирање и паметниот економски развој

ублажување на антропогените закани (инфраструктурни објекти од типот на патишта, 
мали хидроелектрани, фотоволтаици, урбанизација, адаптација на земјоделството и 
шумарството итн.) 

ублажување на природните фактори на ризик (поплави, свлечишта, ерозија итн.)

КЕС беше финализирана во 2015 година. Таа дава јасен преглед на целиот предел и 
приоритетните подрачја за различни нивоа на интервенција. Наодите на КЕС беа искористени 
за дизајнирање сценарија за воспоставување заштитени подрачја во сливот на Брегалница 
и како еден од главните столбови за Просторниот план за Источниот плански Регион кој 
беше изработен во тој период.

Слика 1: Карта на еколошка сензитивност на Брегалничкиот Регион (темно црвените 
квадратчиња ги претставуваат најсензитивните подрачја за заштита) 

За Брегалничкиот Регион беа развиени три различни сценарија за прогласување зашти-
тени подрачја. Сценаријата беа развиени од матрица на критериуми поврзани со социо-
економскиот развој и зачувувањето на биолошката разновидност. Секое сценарио потоа 
разви различен пристап, од кој понатаму се обезбеди реален начин за локалните засегнати 
страни да замислат и да оценат различни ситуации.

УПОТРЕБА НА СЦЕНАРИЈА ВО 
КОНСУЛТАЦИИ СО ЗАСЕГНАТИ СТРАНИ 

СЦЕНАРИО 1: ЕКОЛОШКИ МРЕЖИ 
Ова сценарио ја користеше Македонската национална еколошка мрежа (MAK-НЕН), која 
беше предложена од страна на научниците за национална мрежа со јадрени подрачја, 
коридори, бафер зони и подрачја за ревитализација. Мрежата беше особено осмислена 
да обезбеди движење на клучните видови на фауна (фокусирајќи се на кафеавата мечка 
и на големите месојади воопшто). Сценариото 1 предвидуваше формирање едно големо 
заштитено подрачје во сливот на реката Брегалница, кое ќе ги опфати клучните екосистеми 
во колку што е можно поголем број.

СЦЕНАРИО 2: ПРОСТОРНО ПЛАНИРАЊЕ СО КОРИСТЕЊЕ НА ПЛАНОТ 
ЗА РАЗВОЈ НА ИСТОЧНИОТ РЕГИОН И КАРТАТА НА ЕКОЛОШКА 
СЕНЗИТИВНОСТ 
Со употреба на планот за развој на Источниот плански Регион и КЕС, ова сценарио 
предвидуваше воспоставување заштитени подрачја, со најголемо национално значење за 
биолошката разновидност (во поглед на нивната уникатност) и највисока чувствителност 
во согласност со КЕС. Крајното сценарио предвидуваше воспоставување две или три 
заштитени подрачја со средна големина. 

СЦЕНАРИО 3: АДМИНИСТРАТИВЕН ФОКУС
Ова сценарио ја зеде предвид административната поделба на Регионот како основа и 
предложи голем број мали заштитени подрачја распоредени низ сливот. На овој начин, 
секоја од општините во Регионот би имала свое заштитено подрачје, прогласено врз 
основа на значајни растителни и животински видови и екосистеми, пределни вредности, 
преклопувањето со општинските граници и прекуграничниот контекст (на некои места 
националната граница се граничи со заштитеното подрачје во соседната земја – со што се 
зголемува нејзината вредност како релативно непречено живеалиште).

Моделирање со придружник (ComMod) е алатка која се користи за вклучување на 
засегнатите страни во донесувањето одлуки за распределба на користење на земјиштето 
на партиципативен, неконфликтен начин. Таа е осмислена како игра во која засегнатите 
страни разговараат за предностите и недостатоците на различни сценарија и на крајот 
ја избираат опцијата што најдобро одговара на нивните очекувања. Користејќи ги трите 
сценарија наведени погоре, се одржаа неколку ComMod игри.

МОДЕЛИРАЊЕ СО ПРИДРУЖНИК

Фотографија: MES архиваФотографија: MES архива

Се внимаваше да се поканат претставници од различни групи засегнати страни за вежбата 
ComMod. Беа вклучени земјоделски работници (земјоделци, сточари, пчелари); собирачи 
на недрвени шумски производи; сопственици на шуми; ловци; рибари; претставници на 
рударството; сопственици на мали хидроцентрали; владини административни службеници 
на општинско и регионално ниво; претставници на релевантните ресорни сектори, јавното 
претпријатие „Национални шуми“, политичките партии и претставници од релевантните 
министерства. Секако, присутен беше и тимот на ПЗП и партнерите од МЕД. 

Различните засегнати страни енергично дебатираа за трите предложени сценарија. Преку 
овој процес, Сценариото 2 стана јасно фаворизирана опција, особено меѓу градоначални-
ците. Нивните мислења беа клучни, бидејќи од нив често се бараше да им ги објаснат 
изборите и причините на граѓаните. Рангирањето на приоритизацијата се појави на 
следниов начин (види табела 1 за резиме на вредностите на биолошката разновидност и 
ризиците на наведените подрачја): 

1. Прогласување на Осоговски Планини за заштитено подрачје, вклучувајќи делови од 
Злетовска Река – Раткова Скала. 

2. Прогласување на заштитено подрачје „Ченгино кале“, подоцна вклучено во заштитено 
подрачје „Малешево“. 

3. Препознавање на високата еколошка сензитивност на Долна Брегалница. 

4. Број на предвидени заштитни интервенции поради различни инфраструктурни 
градежни активности. Сепак, подрачјето е идентификувано како идно Натура 2000 
подрачје.

5. Препознавање на значајната биолошка разновидност на Долна Злетовица и 
Плачковица (Зрновска Рекла – Лисец) за вклучување во предлог идно Натура 2000 
подрачје. 

Сценариото 2 беше искористено како основа за предложување подрачја за зачувување 
на природата во сливот на Брегалница. Спроведувањето на ова сценарио во пракса, со 
фокус на прогласување на Осоговските Планини и Малешево за заштитени подрачја, беше 
значаен чекор, како што е наведено понатаму во Број 3.

Фотографија: MES архиваФотографија: MES архива

ПРАКТИЧНИ ПРЕПОРАКИ

Овој фактограф е изработен од Робертина Брајаноска, извршен директор на МЕД, Деспина Китанова, програмски координатор 
во МЕД, Марјана Шушлевска, тим лидер на ПЗП и Катерина Атанасовска, програмски советник на ПЗП од „Фармахем“. Џејн 
Картер, виш советник во „Хелветас“ даде уредничка поддршка. За повеќе информации ве молиме контактирајте нè на: 
farmahem@farmahem.mk

Програмата за зачувување на природата, ПЗП во РС Македонија е проект на Швајцарската агенција за развој и соработка, 
SDC. Во фаза 1 Програмата е имплементирана од „Хелветас“ во партнерство со „Фармахем“, а потоа во фаза 2 и 3 од 
„Фармахем“ со поддршка од „Хелветас“. Времетраењето на проектот е 12 години (2012 – 2023).

 � При спроведување процена на биолошката разновидност на повеќе подрачја, 
потребни се најмалку две до три години. Дополнително, имајте предвид да 
ангажирате повеќе експерти специјализирани за различни области – во овој 
случај, беа вклучени околу 40 експерти.

 �
 � Инвестирајте во современи алатки, опрема и технологии (база на податоци 

Memento, Orux maps, ARC GIS софтвер), бидејќи тоа го олеснува квалитетното 
собирање податоци и реалната визуелизација на резултатите.

 �
 � Воспоставете соработка со една или повеќе образовни институции за да можете 

да вклучите голема група студенти за собирањето и анализата на податоците.
 �
 � Определете соодветни човечки ресурси за координирање големи тимови за 

да можат ефективно да функционираат. Понатаму, вградете флексибилност во 
планот за собирање податоци со цел приспособување на временските услови 
(дозволувајќи периоди кога теренската работа е тешка или невозможна).

 �
 � Планирајте соодветно време и ресурси за анализа на податоците. Во РС 

Македонија и земјите со слична законска рамка се потребни минимум пет години 
за да се создаде база на податоци потребна за иницирање на прогласување 
заштитено подрачје и за планирање други активности за зачувување.


